
Pregledni naucni rad

Muamer Neimarlija'

(IN)FORMATIVNA OSOBENOST KUR'ANSKE
SPREGE SRCE-DJELO

“(...) Uistinu, u tijelu ima jedan komad mesa koji,
ako bude dobar, cijelo tijelo biva dobro,

a ako se pokvari, cijelo tijelo biva pokvareno.

To je srce.” (EI-Munziri, 2004:38-39)

Sazetak

Razmjere, intenzitet i raznolikost dimenzija aktuelne svjetske
krize obavezuju svakog pojedinca da njemu primjerenim
intelektualnim angazmanom doprinese rasvjetljavanju njenih
uzroka. Ovaj rad pokusava ustanoviti mikrofaktore koji utjecu na
inicijaciju i orijentaciju ljudskog ponasanja kao fundamentalnog
katalizatora spomenute krize. U tom nastojanju (in)formativna
ambivalentnost konstitutivnih elemenata kur'anske sprege srce-
djelo identificira se kao njen najmanji zajednicki nazivnik. Srce,
kao psihosomatsko ishodiste stava, nadredeno je emocionalnom,
kognitivnom i voljnom elementu. Srce, dakle, generira i usmjerava
ponasanje. Ljudska djela, zauzvrat, vr§e formativni utjecaj na srce
slanjem povratne informacije. Pozitivni mentalni procesi aktiviraju
dobra djela, a negativni loSe akte, pokretace krize. Pored
kur'ansko-hadiskih tekstova, za potrebe sveobuhvatne analize
prineseni su i referentni nalazi iz oblasti neurokardiologije.
Neurokardioloski nalazi korespondiraju tradicionalnim
promisljanjima islamskih ucenjaka o funkcionalnoj povezanosti
covjekovog srca (kalb) i inteligencije (‘akl), kao regulatora
korektnog ponasanja. Odatle, odgoj lidera opremljenih 'aklom
posmatra se kao primarni zadatak u osmisljavanju i realizaciji
efikasnog modela izlaska iz krize.

Kljuéne rijeéi: Kur'an, srce, mentalni procesi, stav, djelo.

! Student postdiplomskog studija na Odsjeku za islamsku vjeronauku Islamskog
pedagoskog fakulteta Univerziteta u Zenici, muamer_n@yahoo.com

Rad autora je dostavljen 4. 10. 2012. godine, a prihvacen za objavljivanje 15. 10.
2012. godine.

1. Uvod

Civilizacija kojoj svjedo¢imo svakodnevno generira sve
izrazajniji jaz izmedu tehnoloskog progresa i ambijentalnog
regresa. Sto vise pomifemo granice znanstvenog napretka i
postajemo inventivho moc¢niji, to smo u sferi multiperspektivne
socijalne zbilje sve bespomoc¢niji. Prijete¢a kriza, koja nas je
strmoglavila u etitku/biolosku neizvjesnost,” pokazuje da
uspostavljeno povjerenje u snagu prosvjetiteljske znanstvene
izvjesnosti, kao ultimativnog faktora u efektivnom reguliranju
ovosvjetskih relacija, nije bilo opravdano. Neki zapadni autori
poput Fukujame (2003), koji piSe o kraju povijesti, posljednjem
Covjeku 1 nasoj posthumanoj buducnosti, skepti¢ni su po pitanju
mogucénosti opstanka ovako uredene ljudske zajednice. Prema
njihovom shvatanju (Peri, 2000), jasno je, dakle, da moderna nije
dovela do sveopée dobrobiti covjeCanstva 1 da trenutno
civilizacijsko ustrojstvo ne nudi izlaz iz postojece situacije. Koliko
je prisutno razoCarenje u racionalno-humanisticku tradiciju
prosvijetiteljstva govori 1 podatak da recentni proizvodi filmske
industrije, vjerovatno najkonzumiranije populisticke kategorije,
obiluju apokaliptickim scenarijima. Pesimizam koji se plasira kroz
film mozda na najbolji nadin ilustrira rezultate nesnalazenja i
nemoguénosti upravljanja krizom koja je prodrla u sve pore
savremenog drustva. Takoder, kolaps svjetske ekonomije, koji se
kontinuirano najavljuje, pojacava dojam poniranja u sveopc¢i haos.
S druge strane, pretpostavlja se da su ljudi, kao pojedinci i
zajednica, u prevladavaju¢oj mjeri konstruktivne licnosti i da teze
funkcionalnom djelovanju u svakom pogledu. Odatle, logi¢no bi
bilo da je modernu znanstvenu revoluciju recipro¢no pratila
ambijentalna sigurnost. Medutim, posmatrano u relacijama koristi 1
Stete, meduodnos ova dva fenomena karakterizira dihotomija bliska
obrnutom reciprocitetu. Kur'an Casni jasno govori o uzroku ove
sveprodubljuju¢e dihotomije. Naime, oba navedena civilizacijska
procesa predstavljaju, zapravo, oblike ljudskog ponaSanja. Zbog
toga UzviSeni Allah isti¢e ljudski faktor kao fundamentalni agens
opisanog stanja: Zbog onoga Sto ljudi rade, pojavio se metez i na
kopnu i na moru, da im On da da iskuse kaznu zbog onoga Sto
rade, ne bi li se popravili. (Kur'an, Korkut, 30:41) Na tragu ranije

% Skloni smo konstataciji da je bez morala upitan opstanak ljudske vrste ili bismo
prije mogli re¢i, uz izvjesnu dozu rezerve, da je sasvim neupitan nas nestanak.

recenog trebalo bi, medutim, da aspiracije ljudske zajednice ciljaju
na drustvo opce harmonije, ali primjetan je diskontinuitet izmedu
ljudskih teznji i ponaSanja. ZasSto se, onda, i pored historijski
besprimjernog tehnoloskog napretka, ne uspijeva naci rjeSenje za
probleme zajednice i posti¢i ultimativni cilj? Sustinski odgovor
temelji se na limitiranosti spoznajnih mogucnosti ¢ovjeka. Panié¢
(1999) vrsnim kontemplativnim zahvatom pojasnjava zasto ljudska
misao nije u mogucnosti obuhvatiti istinu u njenom totalitetu.
Stoga, prisiljeni smo pomo¢ traziti kod Vrhovnog Bica. Kur'an, kao
Knjiga koja ima objaSnjenje za sve (Kur'an, Korkut, 16:89), nudi
odgovor i na gornju zapitanost. Iz perspektive Kur'ana ¢ovjek se ne
moze realizirati kao uspjeSan pojedinac niti u zajednici bez
Allahove, dz.5., upute. (...) Od Mene ¢e vam uputa dolaziti, i onaj
ko bude slijedio uputu Moju nece zalutati i nece nesrecan biti. A
onaj ko okrene glavu od Knjige Moje, taj ¢e teskim Zivotom Zivjeti i
na Sudnjem danu cemo ga slijepim oZivjeti. (Kur'an, Korkut,
20:123-124) Zbog viseslojne kompleksnosti postoje¢ih zakonitosti
u kosmosu, uspostavljenih stvaralaCkom akcijom UzviSenog
Gospodara, bez kur'anske pomoc¢i i upute ljudi nisu kadri osmisliti i
ozivotvoriti sistem koji ¢ée biti koherentan vladaju¢oj harmoniji i
ravnotezi u svemiru. Kur'an Casni sadrzi katalog sveobuhvatne
pomoc¢i neophodne za realizaciju covjekove misije na Zemlji i opce
pojasnjenje kako podvesti sve aspekte ljudske egzistencije pod
univerzalne principe Allahovog, dZ.s., poretka u svemiru. Da bi se
ostvario taj zadatak, tj. da bi se ljudsko ponaSanje organiziralo u
skladu s postavljenim zakonitostima, neophodna je spoznaja
utemeljena na Kur'anu i njoj odgovarajuca akcija. Taj kognitivno-
konativni hod od spoznaje do njene adekvatne bihevioralne
manifestacije, koji svoju kauzalnu funkcionalnost nalazi 1 u
povratnom djejstvu, odnosno utjecaju ponasanja na spoznajne
mogucnosti, prepoznajemo kao proces odgoja zasnovan na
islamskim vrijednostima. Zato je potrebno osvijetliti neke aspekte
kur'anske mape odgojnog procesa. Korektno 1 obuhvatno
promisljanje ovog procesa zahtijeva, na prvom mjestu, detekciju
ishodiSta psihosomatskih sila koje iniciraju 1 usmjeravaju
Govjekovo ponasanje.’

3 Psihosomatska struktura svakog pojedinca, iznutra, i njegov socijalni milje,
izvana, izvor su razliCitih utjecaja kojima je odgajanik permanentno izlozen.
Prema Kur'anu ¢asnom postoji niz okolinskih faktora koji utjecu na ishodiste
¢ovjekovog ponasanja.

2. Somatsko/mentalno ishodiste i sile koje usmjeravaju
¢ovjekovo ponasanje

Covjek je Allahovo, dz.5., stvorenje i kao takav ne posjeduje
kapacitete stvaranja te svoje Zivotne aspiracije moze i realizira
isklju¢ivo unutar postoje¢ih zakonitosti. lako je samo ponaSanje
ovisno o zakonitostima uspostavljenim od strane Allaha UzviSenog,
njegovo ishodiste prepoznajemo u relativnoj slobodi izbora svakog
pojedinca. Kada predemo prag slobode izbora, zakoradili smo u
prostor ponaSanja ovisnog o zakonitostima svijeta u kojem Zivimo.
Covjek se, dakle, moze kretati samo u okviru tih datosti. Oblici
ljudskog ponaSanja, posmatrano iz ugla posljedica, mogu se svrstati
u dvije grupacije: jedni proizvode koristi, a drugi Stete. Djelovanje
u skladu s prvom za posljedicu ima harmoniziran i sretan zivot, a
ponasanje u skladu s drugom rezultira Zivotnom dezorijentacijom i
disharmonijom. Kako god, iz pozicije ¢asnog Kur'ana covjekovo
ponasanje uslovljeno je njegovom spremnoséu na odredeno
djelovanje. Tu bihevioralnu korelaciju primje¢ujemo u kur'anskom
poglavlju Tevbe, kada se opisuje odnos medinskih munafika prema
pozivu u pohod na Tebuk: Od tebe ce traziti dozvolu samo oni koji
ne vjeruju u Allaha i u onaj svijet i cija se srca kolebaju (ve-rtabet
kulubuhum), pa sumnjaju i neodlucni su. Da su imali namjeru da
podu (eradu-l-hurudz), sigurno bi za to pripremili ono Sto je
potrebno, (...) (Kur'an, 9:45-46) Sadrzaj ovog ajeta upucuje na
zakljutak da se impuls za ponaSanje formira u srcu (kalb).*
Neadekvatno stanje srca spomenute medinske grupe uzrokovalo je
njithovu nespremnost na trazeni vid ponaSanja. Kur'anska intro-
ekstra skica li¢nosti medinskih munafika u navedenom slucaju
ilustrira bihevioralni slijed po kojem vanjskoj akeciji prethodi
unutarnja pripravnost na djelovanje. Ta pripravnost prepoznata je u
modernoj psihologiji kao tendencija koja usmjerava ponasanje,
odnosno stav. Prema Rotu (2010:364) ,stavove bismo
najjednostavnije mogli odrediti kao spremnost da se bilo pozitivno,
bilo negativno reaguje na odredene objekte ili pojave.“ Buduéi da
su stavovi detektirani kao inicijatori djelovanja, odgoj bi, prema
tome, bio proces (re)formiranja stava.’ Moguénost utjecaja na

* Zbog teleoloske specificiranosti rada i nedovolinog prostora ovaj put
ostavljamo po strani raspravu o (ne)materijalnosti ka/ba. Po svom obimu to bi
bio zahtjev posebnog teksta.

° Stav je, u odredenom smislu, preformirano ponasanje, odnosno bihevioralni
zametak. Taj zametak je u osnovi pozitivan (fitra), ali nosi potencijale oba

(pre)oblikovanje stava u znatnoj mjeri je uvjetovana lociranjem i
poznavanjem karakteristika njegovog ishodiSnog mjesta. Stoga je
od sustinske vaZnosti bilo ustanoviti somatsku lokaciju stava i
njenu vezu s referentnim psihi¢kim procesima. Na taj nacin bolje se
razumijevaju psihofizicki faktori koji uti¢u na formiranje stava. Za
ovaj dio naseg rada poseban znacaj ima pojasnjenje strukture stava
jer nam to saznanje omogucuje uvid u njegovu psihofiziologiju.
Pennington (1997), pojasnjavajuci strukturalni pristup u trazenju
odgovora na pitanje Sta je stav, operira pojmovima: uvjerenja,
vrijednosti, namjere 1 ponaSanje. Radi se o tradicionalnoj
trokomponentnoj analizi kognitivne, afektivne i konativne
komponente stava, pri ¢emu kognitivna odrazava uvjerenja (ono Sto
mislimo) o objektu stava, afektivna predstavlja evaluaciju (ono Sto
dozivljavamo kao dobro ili lose) objekta stava, dok se konativna
komponenta odnosi na ponaSanje s obzirom na objekt ili osobu
stava. Procesualnu povezanost klju¢nih komponenti stava
predstavljamo sljede¢om skicom:

uvjerenja

stavovi >, hamjere s, ponaSanje

o

Slika 1. Strukturalna analiza stavova koja pokazuje vezu izmedu
uvjerenja, vrijednosti, namjera i ponasanja (Pennington, 1997)

vrednote

Slika pokazuje da se stav formira integracijom uvjerenja i

vrijednosti doti¢ne osobe, $to uzrokuje namjeru ponasanja na
. v . . . . v+ 06

odredeni nacin iz koje ishodi samo ponaSanje.” Na tom tragu,

naboja (Kur'an, Korkut, 91:7-8) i u zavisnosti od personalnih i okolinskih
utjecaja transformira se u (ne)zadovoljavjuce ponasanje.

® Ako kur'anske ajete (9:45-46) sagledamo kroz ovaj graficki prikaz formacije i
realizacije stava, primijetit ¢emo prisustvo svih elemenata. Naime, oponirajuci
spoznajni kurs medinskih munafika spram istinitosti Objave (uvjerenje) razvio je
negativan dozivljaj (vrednota) poziva u pohod na Tebuk. Takvi inputi opremili
su srce stanjem (stav) koje nije rezultiralo voljom (namjera) da izidu u susret
odaslanom pozivu i obave pripreme za pohod (ponaSanje) vec je cjelokupan

govore¢i o strukturi stava, Rot (2010:365) iznosi da stavovi
»predstavljaju povezanost, integraciju, triju osnovnih mentalnih
funkcija: saznajne, emocionalne i voljne.“ Strukturalna povezanost
mentalnih procesa i srca iznimno je znaCajna zbog utvrdivanja
kur'anskih relacija izmedu srca, stavova i ponasanja. Niz kur'anskih
ajeta podupire stajaliSte prema kojem je srce izvor i mjesto kontrole
mentalnih’ procesa odgovornih za bihevioralnu inicijaciju. U
Kur'anu ¢asnom nalazimo da srce razumijeva, strahuje, mrzi, stice i
ishodi nizom drugih unutrasnjih procesa. Kognitivna dimenzija
sr¢anih funkcija, na primjer, opisana je rijeCima UzviSenog: A4
doista, stvorili smo za DZehennem mnoge od dzinna i ljudi. Imaju
oni srca — ne razumiju (la jefkahune biha) njima, i imaju oni oci —
ne vide njima, i imaju oni usi — ne cuju njima. Takvi su kao stoka,
naprotiv, oni su vise zalutali. Ti takvi su nemarni. (Kur'an, Mlivo,
7:179) Isto tako, brojni ajeti naglasavaju vezu srca i emocija. Pored
(Kur'an, Korkut, 3:159), (Kur'an, Korkut, 8:12), (Kur'an, Korkut,
9:15) 1 drugih, afektivnu stranu srca nalazimo i u sljedecem ajetu:
Oni koji poslije njih dolaze — govore: ,, Gospodaru nas, oprosti
nama i braci nasoj koja su nas u vjeri pretekla i ne dopusti da u
srcima nasim bude imalo zlobe (gill) prema vjernicima, Gospodaru
nas, ti si, zaista, dobar i milostiv!* (Kur'an, Korkut, 59:10) U suri
Bekare srcu se pripisuju konativna svojstva: Nece vas kazniti Allah
zbog nehoticnog u zakletvama vasim. Medutim, kaznic¢e vas za ono
Sta su zasluZila (kesebet) srca vasa. A Allah je Oprosnik, Blagi.
(Kur'an, Mlivo, 2:225) Donedavno svi znanstveni nalazi ukazivali
su na to da se kognitivni, emocionalni i konativni procesi odvijaju
iskljuc¢ivo u mozgu. Recentni znanstveni tokovi uvode nas, pak, u
sasvim novo podrucje. Zahvaljujuéi razvoju nanotehnologije,
novija saznanja orijentiraju nas u pravcu ljudskog srca, kao
dominantnog organa kada su u pitanju mentalne funkcije. Naime,
americki struénjaci® na podru&ju neurokardiologije ustanovili su da

proces i$ao u suprotnom smjeru i za posljedicu imao trazenje dozvole za ostanak
(ponasanje).

7 Rije¢ mentalno se u radu uglavnom koristi iz obzorja kur'anske terminologije.
To znaci da kada govorimo o mentalnoj disfunkcionalnosti, rije¢ je, zapravo, o
duhovnoj manjkavosti u kontekstu kur'anskih relacija, a nikako se ne radi o
karakteristikama mentalnog poremecaja shvacenog i opisanog u tokovima
moderne psihologije.

¥ Rije¢ je o americkim znanstvenicima okupljenim u institut za istraZivanje srca
nazvan ,,Heartmath®. Detalje o njihovom radu i otkri¢cima moguce je pronaci na
web adresama www.heartmath.org i www.heartmath.com.

srce, takoder, posjeduje nervne ¢elije pomocu kojih komunicira s
mozgom. Dr. McCraty’ (Misak, n. d.) tvrdi da ,,informacije putuju
velikim zivcima koji se nazivaju megazivci. Srce 1 mozak
komuniciraju elektromagnetski i putem hormona.* Povrh toga, srce
je identificirano kao organ koji uskladuje rad mozga."
,PrezentiraCemo znanstveno istrazivanje koje otkriva da se
inteligencija nalazi u srcu i koje pokazuje kako srce komunicira s
mozgom 1 ostatkom tijela. Ovo istrazivanje pokazuje da, kada se
aktivira inteligencija srca, krvni tlak se snizava, pospjeSuje rad
nervnog sistema i hormonalna ravnoteza te olakSava funkcioniranje
mozga. Da bi um, emocije i tijelo besprijekorno obavljali zadace,
srce 1 mozak moraju biti medusobno uskladeni. U¢iti kako dovesti
u liniju ova dva integrirana, ali zasebna izvora inteligencije, jo§
jedan je vazan dio ovog odjeljka.” (Childre i sar., 1999:1-2) Na
temelju gornjeg citata zapazamo da upravljacka funkcija srca izvire
iz njegove sposobnosti inteligentnog djelovanja. Srce upravlja
silama koje iniciraju i usmjeravaju ponasanje. Etimologija samog
termina ‘akl, koji se koristi za opis dominantnog mentalnog procesa
srca, ukazuje na njegovu ,nadzornicku®“ ulogu. Naime, Mufti¢
(1997) iznosi Sirok spektar znacenja za ovaj termin, a nama se
osobito znaCajnim za ovaj rad Cine sljede¢a odredenja: izmaci
visoko se popevsi, sputavanje, postati zreo, punoljetnost, zatvoriti,
povezati, ispreplesti. Ova znacenja su indikator da je upravljacka
dimenzija 'akla konsolidacijske naravi. Drugim rijeCima, funkcija
'‘akla je da nadgleda i povezuje sve ostale mentalne procese,
upotpunjavajuci/zatvarajuéi na taj nacin okvir za efikasnu mentalnu
mapu covjeka, Sto osigurava zrelo/plodno funkcioniranje srca
(kalb). S druge strane, odsustvo ‘akla vodi mentalnoj

° Rolin McCraty je jedan od utemeljitelja znanstvenog odbora pri Institutu
»Heartmath®, izvrSni potpredsjednik Instituta i direktor istrazivackog odjela.
Nosilac je znanstvene titule doktora nauka i ¢lan je viSe znanstvenih asocijacija u
zemlji 1 svijetu. Poznat je Sirom svijeta po svojim radovima u oblasti
psihofiziologije. (Izvor: http:// www.heartmath.org/about-us/ihm-team/officers-
and-executives.html)

' Dr. McCraty, diskutiraju¢i o superiornosti srca nad mozgom i ostalim
organima, izmedu ostalog iznosi zapazanje da, u neuroloskom smislu, srce $alje
vise informacija mozgu nego mozak srcu. (McCraty, n. d.) Pored toga,
elektropolje srca je za oko 60 puta vece amplitude u odnosu na mozak i prozima
svaku ¢eliju unutar ljudskog tijela, a magnetno polje srca je za oko 5000 puta
jate od magnetnog polja mozga i djeluje ¢ak izvan ljudskog tijela. (Izvor:
http://www.heartmath.org/research/science-of-the-heart/head-heart-
interactions.html)

disfunkcionalnosti srca naprijed opisanoj (Kur'an, 9:45-46). I ranije
su islamski u¢enjaci analizom upotrebe rijeci srce (kalb) u casnom
Kur'anu ustvrdili da se inteligencija (‘akl) nalazi u srcu (kalb). Na
nasim podrucjima zabiljeZeno je misljenje Nerkeza Smailagic¢a da
je kalb ,,srediste duhovnog principa i opremljeno je intelektualnim i
moralnim kvalitetama (...)* (Smailagi¢, 1975:XXXVIII) Sto se ti¢e
tradicionalne islamske misli ranog perioda, Buharija biljezi izjavu
Alije, r.a., o lokaciji 'akla: ,,Razum (‘akl) je u srcu (kalb), (...)* (El-
Buhari, 2009:216) Kona¢no, iz ugla Serijatske legitimnosti bilo
kakve tvrdnje, kur'anski sadrzaj predstavlja kategoricki dokaz. U
tom smislu, ovdje se ¢ini posebno interesantnim navesti primjer iz
sure HadZz: Zasto oni po svijetu ne putuju (jesiru fi-lerd) pa da srca
(kulub) njihova shvate (j'akilune) ono Sto treba da shvate i da usi
njihove cuju ono Sto treba da cuju, ali, oci nisu slijepe, veé¢ srca
(kulub) u grudima (sudur). (Kur'an, Korkut, 22:46) U ovom ajetu
termini kalb (srce) 1 'akl (inteligencija) dovedeni su u neposrednu
vezu. Takoder, sadrzaj ajeta sugerira da je srcu za uspostavljanje
funkcije 'akla neophodan stanovit informacijski input, proistekao iz
Culne opservacije (jesiru fi-lerd). Na drugom mjestu Uzviseni Allah
odrice postojanje ove mentalne funkcije srcima koja nisu
prosvijetljena nurom islama. Samo u utvrdenim gradovima ili iza
zidina, oni se protiv vas smiju skupno boriti. Oni su junaci u
medusobnim borbama. Ti misliS da su oni sloZni, medutim srca
(kulub) su njihova razjedinjena, zato sto su oni ljudi koji nemaju
pameti (la je'akilune). (Kur'an, Korkut, 59:14)"" Srce, kao sjediste
dominirajuée inteligencije  (‘akl), predmet je  detaljne
kontemplativne opservacije iranskog ucenjaka Bakerija. Britkom
logickom analizom referentnih kur'anskih ajeta (Bakeri, 2009), ovaj
lucidni mislilac nam priblizava znacenje kur'anskog termina 'akl,
koje najvisSe odgovara fenomenu kljunog mentalnog procesa
izrazenog kroz pojam dominirajuée inteligencije.'” Pored
navedenog, Bakeri (2009:30) istice da se ,srce treba smatrati

"' Ovdje izrazavamo izvjesnu rezervu spram ove generalizacije jer u drugim
ajetima stoji da ,,vecina njih nema ‘akla® (Kur'an, 5:103, 25:43-44, 29:63 i 49:3-
4). Mogucée je da se ovo poopéavanje odnosi na nevjerni¢ku skupinu ¢ija su srca
zapecacena pa ne reagiraju na bilo kakvu informaciju koja bi inicirala uspostavu
i angazman ‘akla, a takvi su veéina, dok oni ¢ija su srca bolesna, ali ne i
zapecacena, mogu aktivirati ovu mentalnu funkciju odgovaraju¢im
informativnim unosom.

12 "4kl bismo mogli nazvati i duhovnom inteligencijom koja ukljuéuje i upravlja
svakom drugom inteligencijom.

faktorom razumijevanja, emocija i, takoder, volje.” Vidimo da se
Bakerijeva interpretacija mentalnih procesa srca u cijelosti
podudara s Rotovom definicijom stava. Dovode¢i u vezu Rotovu
definiciju 1  strukturalno  pojaSnjenje  stava te novija
neuroznanstvena stajaliSta s Bakerijevom analizom upotrebe
termina srce (kalb) u casnom Kur'anu 1 citiranim ajetima,
zaklju¢ujemo da je mjesto formacije stava ljudsko srce te da je
(in)formativna regulacija odnosa stav-ponaSanje (p)odredena
vrhovnoj mentalnoj funkciji, koja je u Kur'anu c¢asnom
predstavljena terminom 'akl.

3. (In)formativna meduzavisnost srca i djela

Ono $to se namece kao neophodno za istaci jeste Cinjenica da
prisustvo ili odsustvo '‘akla ne neutralizira ambivalentnu narav
(in)formacijske dimenzije srca i djela kao nosioca relacije stav-
ponasanje. (Dis)funkcionalnost ‘akla, u sustini, obezbjeduje
negativan ili pozitivan predznak ovoj relaciji s obzirom na
posljedice. Bez obzira na to kakva djela mentalni procesi srca
potakli, dobra ili loSa, ambivalentnost nose¢ih faktora unutar
kur'anske sprege srce-djelo Cini da ova relacija ima reverzibilan
karakter. Naime, srce utjece na kakvocu ljudskih djela, ali i ljudska
djela utjecu na stanje srca. Srce plasira informaciju i uzrokuje
formaciju djela, a djelo, isto tako, Salje informaciju u srce i
strukturira njegovu formaciju.> Ovako posmatrano djela su i uzrok
1 posljedica mentalnog stanja srca. Takoder, srce je organ koji igra
dvojnu ulogu u njegovoj sponi s djelima. Srce je u tom odnosu
(in)formativni 1 subjekt 1 objekt. Iz ove postavke crpimo stav da su
srce 1 djelo fenomeni ambivalentnog karaktera. Tako, u pozitivnom
smislu, zdravo srce (kalb selim) putem djelotvornosti ‘akla ishodi
zadovoljavajuéim ponasanjem u skladu s ajetima: (...) Pa ko

" Utjecaj na srce nije ograni¢en isklju¢ivo na vlastita djela pojedinca. Kao i
drugi fenomeni, kur'anska sprega srce-djelo ovisi i o utjecajima vanjskih
¢inilaca, koje bismo mogli nazvati ambijentalnim faktorima utjecaja na srce i,
posredno, ponasanje. Kur'an, u tom pogledu, istice utjecaj transcendentalnih sila,
prirodnih fenomena, izlozenost djelima drugih ljudi itd. Ove razliCite utjecaje
mozemo svrstati u dvije grupacije, jedne, na koje pojedinac moze vlastitim
angazmanom preventivno djelovati (npr. Kur'an, 6:43 i 33:53) i druge, koji su
izvan dometa njegovih psihosomatskih potencijala (npr. Kur'an, 8:9-11 i 24:37).
Buduéi da se nasi istrazivacki interesi kre¢u u granicama predmetnog naslova,
dalja razmatranja isklju¢ivo ¢e se odnositi na osobenosti spomenute relacije srce-
djelo.

